
Vamadevabharadvajakritam Shri Krishna Stotram

வாமதே³வப⁴ரத்³வாஜக்ரு’தம் ஶ்ரீக்ரு’ஷ்ணஸ்தோத்ரம்

இதா³நீமபி தே³வேஶ தே³வதே³வ யதோ:³குலே ।
அவதீர்ய ஹரே விஷ்ணோ தே³வபக்ஷவிரோதி⁴ந:॥ 1॥
கோ³பாலவேஷமாஸ்தா²ய க்ரு’ஷ்ணோऽஸி ஶுப⁴வேஷவாந் ।
ப்ரலம்ப³ம் கேஶிநம் ஹத்வா ஹந்தா கம்ஸஸ்ய மாத⁴வ ॥ 2॥
அஹோ ரம்யமித³ம் விஷ்ணோ வபுர்நீலோத்பலச்ச²வி ।
நீலகுஞ்சிதகேஶாட்⁴யமுந்நித்³ரகமலேக்ஷணம் ॥ 3॥
வநமாலாக்ரு’தோரஸ்கம் ரஜ்ஜுயஜ்ஞோபவீதிநம் ।
ஶிக்யாலம்பி³க⁴டீகக்ஷம் கரீஷப்ரோக்ஷிதோத³ரம் ॥ 4॥
கிங்கிணீஜாலஸஞ்ச்ச²ந்நகடிஶோபி⁴ப்ரபா⁴மயம் ।
தா³மகீலஸமாஸக்தம் பு⁴ஜத்³வயவிபூ⁴ஷிதம் ॥ 5॥
வேணுவீணாரவம் குர்வந் பர்ணவாத்³யமநோஹரம் ।
அஹோ மநோரமம் ரூபம் பஶ்யாமஸ்தவ மாத⁴வ ॥ 6॥
கோ³பாலாஸ்தே சிரம் த⁴ந்யா யே ரூபமித³மீத்³ரு’ஶம் ।
பஶ்யந்தி நித்யஶோ விஷ்ணோ நமஸ்தே புருஷோத்தம ॥ 7॥
நம: க்ரு’ஷ்ணவபுர்தா⁴த்ரே கோ³பவேஷவிலாஸிநே ।
அசிந்த்யவிப⁴வே துப்⁴யம் ஸர்வகா³ய நமோ நம:॥ 8॥
நம:ஸகலகல்யாண கல்யாணாய நமோ நம: ।
நம: பரமதத்த்வாய நம: பரமயோகி³நே ॥ 9॥
தே³வதே³வ ஜக³த்³வாஸ ஸர்வகாரணகாரண ।
பூ⁴ய: புநர்நமஸ்யாமஸ்தவ யோக³பத³ம் ஹரே ।
ஸாத⁴யாமோ நமஸ்தேऽஸ்து தீர்தா²ய ஜக³தாம் பதே ॥ 10॥
இதி ஹரிவம்ஶாந்தர்க³தம் வாமதே³வ-ப⁴ரத்³வாஜக்ரு’தம் ஶ்ரீக்ரு’ஷ்ணஸ்தோத்ரம்
ஸம்பூர்ணம் ।

ஹரிவம்ஶ । அநுப³ந்த⁴ - பரிஶிஷ்ட । அத்⁴யாய அ13.60॥

